
EITHAFIAETH: TROSOLWG A DIFFINIADAU

Mae sawl dealltwriaeth a diffiniad gwahanol i’r gair ‘eithafiaeth’. Yn wir, cymaint felly fel ym mis Ionawr 2018 penodwyd Sara Khan gan Lywodraeth y DG i arwain y Comisiwn Gwrth-eithafiaeth newydd a fydd yn cynhyrchu asesiad o natur eithafiaeth a’r bygythiad y mae’n ei gyflwyno. 

Wedi ychydig o fisoedd yn ei swydd, ysgrifennodd: 

Mae “Eithafiaeth yn ymddangos mewn gwahanol feintiau a siapiau ac i’w weld mewn pob math o ffurfiau gwahanol, ond fel rheol bydd pobl yn ei hadnabod pan fyddant yn ei gweld. Y broblem yw bod sgyrsiau am eithafiaeth yn gwneud pobl yn nerfus. 

Mae eithafiaeth yn 2018 yn gymhleth, yn amlweddog ac, mewn rhai achosion, wedi ei droi’n bwnc proffesiynol ac yn bwnc deallusol. 

Mae deall natur gyfnewidiol eithafiaeth a’n hymateb iddi yn her ar gyfer ein hoes. 

Yn aml mae’r canolbwyntio, yn ddigon cyfiawn, ar y pwynt pan ddaw eithafiaeth yn derfysgaeth, ond eithafiaeth gronig yw gwreiddyn y broblem – lledaenu casineb a rhwygiadau a thanseilio gwerthoedd a rennir. Ac nid yw’r hen stereoteipiau wastad yn berthnasol.” 

(Sara Khan yn ysgrifennu yn yr Independent, 11 Gorffennaf 2018) 


Gobaith pawb sy’n ymwneud â’r project ‘herio eithafiaeth’ hwn yw y bydd gan bobl ifanc heddiw well dealltwriaeth o’r tebygrwydd sydd yn ein huno a’r gwerthoedd y byddwn yn eu dilyn wrth fyw, dysgu a charu – boed hwy’n werthoedd a rennir, yn werthoedd cyffredin neu’n werthoedd Prydeinig.

1. Mae Llywodraeth y DG yn diffinio eithafiaeth fel gwrthwynebiad ‘llafar neu wrthwynebiad ymarferol i werthoedd Prydeinig sylfaenol, gan gynnwys democratiaeth, y gyfraith, rhyddid unigol a pharch a chyd-oddefgarwch at ffydd a chredoau gwahanol. Mae eithafiaeth hefyd yn cynnwys galw am ladd aelodau’r lluoedd arfog.’ Canllaw Dyletswydd Prevent Diwygiedig i Gymru a Lloegr (cyhoeddwyd yn wreiddiol ar 12 Mawrth 2015 a’i ddiwygio ar 16 Gorffennaf 2015, paragraff 7) 

2. ‘Eithafiaeth: mae coleddu barn a theimladau eithafol yn golygu eich bod yn gweld pobl gydag agwedd gaeedig, ddi-symud ac anoddefgar, ni waeth beth yw eich lliw, eich cred neu eich crefydd. Ar y gwaethaf, rydych yn mynegi casineb a thrais tuag at eraill.’ 

